בס"דְּ



 
אני מאמין
אַ
"אֲנִי מַאֲמִין", אִיךְ גְלוֹיבּ אוּן דֶעם,

אַז דֶער בּוֹרֵא גֶעבֶּענְטְשְׁט, זָאל זַיין זַיין שֶׁם,

עֶר הָאט בַּאשַׁאפְן אַלֶע זַאכְן,

אוּן וָואס עֶס גֶעשֶׁעהְט טוּט עֶר עֶס מַאכְן,

אוּן עֶר אַלֵיין, עֶר פִירְט דָאךְ אָן מִיט דֶעם.

עֶר אִיז גִיוֶוען, אוּן עֶר אִיז,

אוּן אוּנְזֶער הַאר וֶועט אֵייבִּיג זַיין,

אַזוֹי וִוי עֶר אִיז נִישְׁטָא נָאךְ אֵיינֶער,

פַאר אִים אוּן נָאךְ אִים אִיז נִישְׁטָא קֵיינֶער,

אוּן נָאר צוּ אִים דַארְף מֶען מִתְפַּלֵּל זַיין.

פִּזְמוֹן:
אוּן אַז מֶען הֶערְט אָט דִי זִיסֶע רֵייד,

אוּן מֶען דֶערְהֶערְט, אוּן מֶען פַארְשְׁטֵייט,

פוּן דֶעם וֶוערְט אִין הַארְצְן אַ פְרֵייד,

אוּן עֶס זִינְגְט זִיךְ וואוּ מֶען שְׁטַייט אוּן גֵייט.

מִיר דַאנְקֶען אוּן לוֹיבְּן,

פַאר אוּנְזֶער גְלוֹיבְּן,

דֶעם בַּאשֶׁעפֶער פוּן אוֹיבְן,

וָואס גֵייט מִיט אוּנְז אוּן הִיט.

אוּן הָאט אוּנְז גֶעגֶעבְּן,

אַ גְלִיקְלַאכֶער לֶעבְּן,

אוּן הָאט אוּנְז גִילֶערְנְט,
וִוי אַזוֹי צוּ זַיין אַ אִיד.


בִּ
"אֲנִי מַאֲמִין", אֵיךְ גְלוֹיבּ וָואס עֶס שְׁטַייט,

אָז אֱמֶת זֶענֶען דִי נְבִיאִים'ס רֵייד,

אוּן "מֹשֶׁה רַבֵּנוּ" אִיז זֵייעֶר פָאטֶער,

אוּן אוּנְז דִי תּוֹרָה גֶעגֶעבְּן הָאט עֶר,

אוּן קֵיינְמָאל אַנְדֶערְשׁ, וֶועט נִישְׁט זַיין דִי רֵייד.

אוּן עֶר זֶעט, אוּן עֶר הֶערְט,

וָואס יֶעדֶער אֵיינֶער, טוּט אוּן קְלֶערְט,

דִי וָואס טוּעֶהן מִצְווֹת וֶועט עֶר בַּאלוֹינֶען,

דִי וָואס טוּעֶהן נִישְׁט, וֶועט עֶר נִישְׁט שׁוֹינֶען,

אוּן זַיין מִשְׁפָּט אִיז דָאךְ שְׁטֶענְדִיג גֶערֶעכְט.

פִּזְמוֹן:
גַּ
"אֲנִי מַאֲמִין", אֵיךְ גלויב אוּן גְלִיק,

וָואס מַיין מַאמֶע הָאט מִיר דֶערְצֵיילְט אוּן וִויג,

אַז מָשִׁיחַ קוּמֶען, וֶועט אוּן פְלַאמֶען,

אוּן וֶועט אוּנְז פִירְן אִיבֶּער יַמֶ'ען,

אוּן דַּוְקָא אוֹיף אַ פאפירענעם בְּרֵיק.

אוּן מַעַן וֶועט זֶעהְן מִיט גְרוֹיס פְרַייד,

וָוֵי דֶער עלטער זֵיידֶע גֵייט,

אַרוֹיס גֶעקוּמֶען פוּן גַּן עֵדֶן,

אוּן מִיר וֶועלְן, מִיט אִים רֶעדְן,

אוּן טְרֶערְן וֶועלְן רִינֶען אַזַשׁ פוּן פְרַייד.

פִּזְמוֹן:

סִיּוּם
אוּן כָאטְשְׁ עֶר בַּאהַאלְט זִיךְ,

אוּן כָאטְשְׁ עֶר פַארְשְׁטֶעלְט זִיךְ,

זֶעהט מֶען אִים אוֹיף יֶעדְן שְׁרִיט אוּן טְרִיט.
